
Byggesak Gbnr 45/133 Manger - tilbygg fritidsbustad - klage  
 
Saksopplysingar: 
Saka gjeld søknad om oppføring av tilbygg knytt til eksisterande fritidsbustad.  

Tilbygget har eit bruksareal (BRA) opplyst til å vere ca 35m² og BYA opplyst til å vere 39,6m². Tiltaket 
omfattar ei mindre fasadeendring i form av eit nytt vindauge, og endring av takkonstruksjonen i 
samband med det kryssande taket. Eksisterande fritidsbustad har i følgje matrikkelen eit areal på 65 
kvm BRA. 

Nytt areal for fritidsbustaden er opplyst til 104,6 kvm BRA og 136,6 kvm BYA.  

Eigedomen er i tillegg bygd med: 

· garasje/uthus på 32,2 kvm.............................................................. BRA og 34,6 
kvm.............................................................. BYA, jf. løyve av 15.07.03.   

· naust på 42 kvm............................................................., i følgje matrikkelen 
· parkeringsplass. I følgje flyfoto er det opparbeidd parkeringsplass på eigedomen som skal 

reknast med i areal og utnyttingsgrad. 

Grad av utnytting er opplyst å vere 11,2 % BRA, men parkering er ikkje rekna med i utnyttingsgraden. 
Det må leggjast til parkering med minimum 2 plassar av 18 
kvm............................................................., der ein er i garasje og ein er på opparbeidd uteområde.  

Kommunen legg til grunn at eigedomen med tiltaket får eit BYA på ca 231 
kvm............................................................., og BRA på ca 194 
kvm.............................................................. 

Det vart fatta følgjande vedtak i delegert sak 264/2018, datert 05.10.2018;  



 

Klage 

Kommunen har den 31.10.18 motteke klage frå advokat Richard von der Fehr på vegne av 
tiltakshavar over delegert vedtak 264/2018. Klagen vart supplert med utfyllande klagegrunnar i brev 
datert 13.11.2018. 

Klagerett og klagefrist 
 
Tiltakshavar har klagerett som part i saka. 
 
Vedtak i sak 264/2018 er sendt ansvarleg søkjar og tiltakshavar den 19.10.18. Klagen er motteke 
31.10.2018 og er framsett rettidig. 

Klagegrunnar 

Advokat Richard von der Fehr har vist til følgjande klagegrunnar; 



 



 



  

VURDERING 

Tiltaket krev dispensasjon frå arealføremålet LNF (landbruk, natur og friluftsliv) og føresegner til 
Kommunedelplan for Manger 2007-2019. Tilbygget krev i tillegg dispensasjon frå kommunalt fastsett 
byggjegrense mot sjø, jf. Kommuneplan for Radøy kommune 2011-23 pkt. 2.5 og plan- og 
bygningslova § 1-8. Fasadeendring krev ikkje dispensasjon frå byggeforbod i strandsone. 

Det er søkt dispensasjon frå arealføremål LNF og byggegrense mot sjø, men ikkje frå føresegner til 
Kommunedelplan for Manger 2007-2019 pkt. 7.  

Det følgjer av Kommunedelplan for Manger 2007-2019 pkt. 7 at;  

«Fritidsbustader kan ikkje ha areal større enn 100 m2 bruksareal (BRA), og kan ikkje ha meir enn ein 
etasje. Garasje, bod og andre bygningar tel med i bruksarealet (BRA).» 

Kommunen kan ikkje gje løyve til tiltak når det ikkje er søkt dispensasjon frå Kommunedelplan for 
Manger 2007-2019 pkt. 7, men har funne grunn til å handsama saka fordi søkjar er tent med at 
dispensasjonssøknadane vert realitetshandsama, då vurderingane i høve dispensasjon frå 
arealføremålet LNF langt på veg vil gje avklaring/signal også når det gjeld ein eventuell søknad om 
dispensasjon frå Kommunedelplan for Manger pkt. 7.  

Kommunen har gjeve avslag på søknad om dispensasjon frå arealføremål LNF og kommunalt fastsett 
byggegrense mot sjø etter Kommuneplan for Radøy kommune pkt. 2.5, for oppføring av tilbygg og 
fasadeendring.  

I klagen er det peika på at kommunen si vurdering av vilkåret om at fordelane må vere klart større 
enn ulempene i pbl. § 19-2, er for unyansert.  

Det vert vidare i klagen vist til at det tilhøvet at eit tiltak gir familien plass til utnytting av eigedomen 



ut i frå dagens krav, er tilstrekkeleg til å gje dispensasjon.  

Kva som er relevante omsyn i dispensasjonsvurderinga, må sjåast i samanheng med dei offentlege 
omsyn som skal ivaretakast i plan- og bygningslova og gjennom planlegging. Individuelle omsyn som 
er grunngjeve i søkjar sin særskilte situasjon, og som ikkje er ein objektiv fordel ved eigedommen, 
er i utgangspunkt ikkje eit relevant omsyn. Dette kjem fram i Sivilombudsmannen sin uttale i sak 
2014/334 og 2014/2104.  

Vidare kjem følgjande fram av forarbeida til lova, jf. Ot.prp. 32 (2007-2008) s.242; 

«Bestemmelsen åpner for at det i saker hvor det foreligger helt spesielle sosialmedisinske, personlige 
og menneskelige hensyn, kan slike hensyn tillegges vekt. Det understrekes at slike hensyn normalt 
ikke har avgjørende vekt i dispensasjonssaker etter plan- og bygningsloven.» 

Dette inneber at argumentet at familien har trong for fleire og tilpassa soverom, ikkje er eit 
argument som har avgjerande vekt i dispensasjonsvurderinga.  

Som det kjem fram av vedtaket er ulempene ved tiltaket fare for presedens og utholing av 
planverket. I klagen kjem det fram at kommunen har lagt for stor vekt på faren for presedens i 
vedtaket, årsaka til dette nemnast å vere bustadfeltet bak fritidsbustaden.  

Eigedomen ligg i LNF-område og innafor byggeforbodet i strandsona. At det ligg eit regulert 
bustadfelt i bakkant av fritidseigedomen endrar ikkje den rettslege arealdisponering av eigedomen.  

Som det kjem fram av administrasjonens vedtak har forvaltningspraksis i Radøy kommune ei klar 
linje i retning av å tillate mindre tilbygg knytt til eksisterande bygg i LNF-område. Normal rettskjensle 
og samanhengen i lovverket er omsyna bak denne praksisen. Praksisen gjeld til ei viss grad også i 
strandsone, men praksisen her er strengare enn på eigedomar som berre ligg i LNF-område.  
Føresegna om bygningsvolum for eigedomar med arealføremål byggeområde for fritidsbustad vert 
lagt til grunn som styrande i kommunen sin praksis i dispensasjonssaker. Forvaltningspraksisen til 
kommunen når det gjeld dispensasjon for tilbygg til eksisterande fritidsbustad i LNF-område har vore 
heilt konsekvent. I denne saka er allereie eigedommen bebygd med BYA og BRA meir enn det 
kommuneplanen opnar for, og praksisen til kommunen er då klar at det ikkje vert opna for 
ytterlegare utbygging. Det er ingen element i denne saka som ikkje vil gjelde for eit stort tal 
fritidsbustader i LNF-område og strandsone. Ein dispensasjon i denne saka vil difor skape presedens. 

I klagen vert det vidare vist til at tiltaket vil gi eigedomen betre visuelle kvalitetar og dermed 
harmonere betre med bustadfeltet bak. Dette vil vere ei fordel som er eit relevant omsyn som lova 
skal ivareta, men rådmannen finn ikkje at dette kan tilleggjast avgjerande vekt i saka.  

Konklusjon 

Det er rådmannen si vurdering at det ikkje har kome fram nye opplysningar i klaga som tilseier ei 
anna vurdering i saka. 

SAKSHANDSAMINGSFRIST 
 
Kommunen sin frist for å saksførebu klagesaka for klageorganet er 8 veker, jf. plan- og bygningslova § 



21-7, jf. byggesaksforskrifta § 7-1 c: 

klagesaker skal forberedes av kommunen og oversendes til klageinstansen så snart saken er 
tilrettelagt, og senest innen 8 uker. Samme frist gjelder der kommunen tar klagen helt til følge og 
fatter et nytt vedtak. Fristen gjelder for klage i alle byggesaker, herunder klage i byggesaker der 
tiltaket krever dispensasjon fra bestemmelser gitt i eller med hjemmel i plan- og bygningsloven. 

 
Klagen er motteke 13.04.18. Frist for saksførebuing er 08.06.18. Grunna møtekalender for politisk 
organ har det ikkje vore mogleg å saksførebu saka innan fristen. Klagen er ferdig saksførebudd i møte 
i Hovudutval for plan, landbruk og teknisk 13.06.18. Om klagen ikkje vert teke til følgje vert saka 
sendt Fylkesmannen i Hordaland for endeleg avgjerd så snart møtebok ligg føre, og seinast innan 2 
veker etter møtedato. 
 

 
Rådmannen sitt framlegg til vedtak: 

Klaga vert ikkje teke til følgje og vedtak i sak 264/2018 vert stadfesta. 
 
Grunngjevinga går fram av saksutgreiinga. 
Heimel for vedtaket er forvaltningslova § 33, jf. plan- og bygningslova §§ 19-2. 
 
Klagen vert sendt Fylkesmannen i Hordaland for endeleg avgjerd. 
 
 

Hovudutval for plan, landbruk og teknisk - 083/2018 
PLT - handsaming: 
Hovudutvalet var på synfaring. 
 
Brev frå tidlegare eigar vart delt ut i møtet. 
 
 
Hovudutvalet drøfta saka, og ønskjer å ta klagen til følgje. Utvalet peikar på at eigedomen ligg tett 
ved det regulerte bustadområdet på Selfallet. Det er store einebustader plassert like i bakkant av 
fritidsbustaden. Utvalet legg vekt på at plasseringa inneber at eigedommen har meir preg av bustad 
enn fritid, og at tiltaket ikkje vil føra til ei ytterlegare privatisering. Tiltaket vil ikkje verta plassert 
nærmare sjøen enn eksisterande fritidsbustad. Tiltaket inneber at eigedomen får ei betre visuell 
tilpassing til bustadfeltet. 
På grunn av eigedommen si nære tilknyting til det regulerte bustadfeltet finn utvalet at 
presedensverknaden i saka vil vera liten.  
 
Etter ei samla vurdering finn utvalet at fordelane er klart større enn ulempene.  
Utvalet konkluderer med at vilkåra for å gje dispensasjon til det omsøkte tiltaket er oppfylt og at 
klagen vert tatt til følgje. 
 
Det vart sett fram følgjande felles framlegg til vedtak: 
Det vert gjeve dispensasjon frå kommunedelplan for Manger 2007-2019 for arealføremål og 
føresegna pkt. 7, samt kommuneplan for Radøy 2011-2023 pkt. 2.5 byggegrense mot sjø til tilbygg og 



fasadeendring som søkt om på følgjande vilkår:  
· Det må etablerast lovleg avløp i tråd med gjeldande regelverk.  

Vedtaket har heimel i plan- og bygningslova (pbl) § 19-2.  
Vedtaket blir sendt på klagevurdering til Fylkesmannen i Hordaland.  
 

PLT - vedtak: 
Det vert gjeve dispensasjon frå kommunedelplan for Manger 2007-2019 for arealføremål og 
føresegna pkt. 7, samt kommuneplan for Radøy 2011-2023 pkt. 2.5 byggegrense mot sjø til tilbygg og 
fasadeendring som søkt om på følgjande vilkår:  

· Det må etablerast lovleg avløp i tråd med gjeldande regelverk.  
Vedtaket har heimel i plan- og bygningslova (pbl) § 19-2.  
Vedtaket blir sendt på klagevurdering til Fylkesmannen i Hordaland. 
 
 
Vedlegg: 
Byggesak Gbnr 45/133 Manger - tilbygg fritidsbustad - utfyllande klage 
Utfyllande klage 
Byggesak Gbnr 45/133 Manger - tilbygg fritidsbustad - Klage over avslag 
Byggesak Gbnr 45/133 Manger - tilbygg fritidsbustad - dispensasjon frå arealføremål LNF og 
byggeforbod i strandsone - avslag 
Byggesak Gbnr 45/133 Manger - tilbygg fritidsbustad - utsleppsløyve 
Scan 
Byggesak Gbnr 45/133 Manger - tilbygg til fritidsbustad - trong for tilleggsopplysningar 
Byggesak gbnr 45/133 Manger - tilbygg til fritidsbustad - dispensasjon frå arealføremål LNF og 
byggeforbod i strandsone - oversending for uttale 
Byggesak Gbnr 45/133 Manger - tilbygg fritidsbustad - Søknad om løyve til tiltak utan ansvarsrett 
1_ Framside og søknad om tillatelse til tiltak uten ansvarsrett (AW2742018) 
C_ Nabovarsling 
DE_ Nye Tegninger (AW2742018) 
E_ Tegninger av Eksisterende fritidsbolig (AW2742018) 
Q_ Signert Fullmakt (AW2742018) 
Situasjonsplan 
Byggesak Gbnr 45/133 Manger - tilbygg fritidsbustad - søknad om dispensasjon 
 


